ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
 
1. Ընթացիկ իրավիճակը և իրավական ակտի ընդունման անհրաժեշտությունը
Սևանի իշխանի պաշարների վերականգման և ձկնաբուծության զարգացման Համալիր ծրագիրը հետագա գործունեությունը ներկայումս վտանգված է՝ պայմանավորված «ՍԵՎԱՆԻ ԻՇԽԱՆԻ ՊԱՇԱՐՆԵՐԻ ՎԵՐԱԿԱՆԳՆՄԱՆ ԵՎ ՁԿՆԱԲՈՒԾՈՒԹՅԱՆ ԶԱՐԳԱՑՄԱՆ ՀԻՄՆԱԴՐԱՄ»-ի (այսուհետ՝ Հիմնադրամ) ֆինանսական առկա խնդիրներով Համալիր ծրագրի հետագա իրականացման համար անհրաժեշտ է շուրջ 300.000.000 ՀՀ դրամ: Այս պահի դրությամբ, համաձայն Հիմնադրամի կողմից տրամադրված տեղեկատվության, առկա են վճարման ենթակա հրատապ ծախսեր (աշխատավարձ, հարկեր, փոխառություն, հաշվապահական ծառայության վճար, աուդիտ, վարկի մարում, հոսանքի վճար, «Սևան ազգային պարկ»- ի վճար, ձկան կեր, սնանկության գծով կրեդիտորական պարտք, տեխնիկական և վերազինման այլ ծախսեր) և կանխատեսվող ծախսեր մինչև 31.12.2022թ. (Հիմնադրամի կողմից տրամադրված տեղեկանքները կցվում են): 
Գործարանում առկա է Սևանի իշխանի մանրաձկան համապատասխան խմբաքանակ, որը 2023թ. գարնանը կտեղափոխվի ցանցավանդակներ, իսկ ցանցավանդակներում առկա են տարբեր չափերի ձկներ, որոնց ապրանքային չափի հասցնելու նպատակով անհրաժեշտ են ֆինանսական միջոցներ: Կարճաղբյուրի մանրաձկան գործարանում և ցանցավանդակային տնտեսությունում առկա ձկան պաշարները ներկայացված են Հիմնադրամի կողմից տրամադրված տեղեկանքներում:
Հարկ է շեշտել, որ ներկա փուլում Հիմանդրամի գործունեության արդյունքում կվերանան իշխանի երկու ենթատեսակների գենետիկ ռեսուրս հանդիսացող ամբողջ ծնողական կազմը, ինչը կհանգեցնի էնդեմիկ տեսակ հանդիսացող ձկնատեսականրի ի սպառ վերացմանը։

2. Առաջարկվող կարգավորման բնույթը
Ելնելով վերոնշյալ հանգամանքից, անհրաժեշտություն է առաջացել Շրջակա միջավայրի նախարարության սույն որոշման նախագծի N1 հավելվածով ներկայացված շրջակա միջավայրի նախարարության կողմից ՀՀ 2022 թվականի պետական բյուջեով իրականացվող ծրագրերի միջոցառումների չօգտագործված և տնտեսված ֆինանսական միջոցներից 300,000.0 հազար դրամ գումար։
բյուջետային վերաբաշխման ձևով ուղղել շրջակա միջավայրի նախարարության 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի նոր «Սևանի իշխանի պաշարների վերականգնման և ձկնաբուծության զարգացման հիմնադրամ»-ի առողջացմանն ուղղված աջակցություն» միջոցառմանը։ 

[bookmark: _GoBack]3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։

4. Ակնկալվող արդյունքը
Սույն նախագծի ընդունման արդյունքում «ՍԵՎԱՆԻ ԻՇԽԱՆԻ ՊԱՇԱՐՆԵՐԻ ՎԵՐԱԿԱՆԳՆՄԱՆ ԵՎ ՁԿՆԱԲՈՒԾՈՒԹՅԱՆ ԶԱՐԳԱՑՄԱՆ ՀԻՄՆԱԴՐԱՄ»-ին տրամադրվող սուբսիդիայի միջոցբերով մինչև 2022 թվականի ավարտը նախատեսվում է Իշխանի պաշարների վերականգնման նպատակով բաց թողել շուրջ 30.000 հատ 3-4 գ միջին զանգվածով գեղարքունու մանրաձուկ: Մանրաձկան գործարանը ի վիճակի է տարեկան, բացի ցանցավանդակներ տեղափոխվող քանակից, ֆինանսական ապահովվածություն ունենալու դեպքում, բաց թողնել տարեկան շուրջ 500.000 հատ Սևանի իշխանի երկու ենթատեսակներին պատկանող տարբեր չափերի կենսունակ մանրաձուկ, ինչը կնպաստի առավել արագ Սևանա լճի էկոհամակարգում այս ձկնատեսակի բնական պաշարների վերականգնման գործընթացին:
Կիրառելով մանրաձկան գործարանի տեխնիկական հզորությունները և մասնագիտական կարողությունները կազմակերությունը կարող է իրականացնել Հայաստանում Էնդեմիկ, արժեքավոր, վտանգված և անհետացման եզրին գտնվող ձկանտեսակների պահպանություն և վերականգնում, ինչպես նաև արտադրական նշանակություն ունեցող այլ ձկնատեսակների պահում, բուծում:

5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը չի բխում Կառավարության 2021-2026թթ. ծրագրից, ոլորտային և/կամ այլ ռազմավարություններից։

